ԱՄՓՈՓԱԹԵՐԹ
«Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկությունների և դիտողությունների
	
Գերատեսչության անվանումը

	
Առաջարկություններ և դիտողություններ
	
Մեկնաբանություններ

	ՀՀ էներգետիկ ենթակառուցվածքների և բնական պաշարների նախարարություն
(03.05.2017թ. N  01/13.2/2432-17) 
	      Հայաստանի Հանրապետության Էներգետիկ ենթակառուցվածքների և բնական պաշարների նախարարությունը Նախագծի վերաբերյալ դիտողություններ և առաջարկություններ չունի:
      Միաժամանակ, ՀՀ կառավարության 2014 թվականի դեկտեմբերի 25-ի թիվ 1524-Ն որոշմամբ հաստատված 4-րդ հավելվածի 25-րդ կետի դրույթներն անհրաժեշտ է համապատասխան կարգով ամրագրել «Պետական տուրքի մասին» Հայաստանի Հանրապետության օրենքում, հաշվի առնելով, որ այն բխում է «Մաքսային միության մաքսային օրենսգրքի մասին» միջազգային պայմանագրի 163-րդ հոդվածի 4-րդ մասի և 195-րդ հոդվածի 1-ին մասի 1-ին կետի պահանջներից:
	Ընդունվել է, կատարվել են համապատասխան փոփոխություններ: 

	ՀՀ բնապահպանության նախարարություն
(29.12.2017թ. N 1/04.3/13273-17)
	       Ի կատարումն ՀՀ վարչապետի 2017 թվականի դեկտեմբերի 26-ի N 02/23.15/28232-17 հանձնարարականի հայտնում են, որ Նախագծի լրամշակված տարբերակի վերաբերյալ ՀՀ բնապահպանության նախարարությունն առաջարկություններ և առարկություններ չունի:
Ինչ վերաբերում է Հայաuտանի Հանրապետության կառավարության 2014 թվականի դեկտեմբերի 25-ի N 1524-Ն որոշման (այսուհետ՝ որոշում) 3-րդ կետով հաստատված N 3 հավելվածի 2.4-րդ կետի ոլորտը համակարգող պետական լիազոր մարմնի փոփոխության ՀՀ մշակույթի նախարարության ներկայացրած առաջարկին, ապա ՀՀ բնապահպանության նախարարությունը մնում է իր 04.09.2017թ. N 1/04.3/12090-17 գրությամբ ներկայացված դիրքորոշմանը և հայտնում է, որ առաջարկությունն ընդունելի չէ, քանի որ.
1. որոշման N 3 հավելվածի 2.4-րդ կետը վերաբերում է հանքագիտության և հնէաբանության հավաքածուներին և հավաքածուների առարկաներին, իսկ հավաքածուները, արդեն իսկ, մարդկային կենսագործունեության արդյունք են և գտնում եմ, որ դրանց փոխադրման կարգավորումը շրջակա միջավայրի պահպանության խնդիր չի հանդիսանում: Մինչդեռ օրինակ, որոշման N 3 հավելվածի   2.1-րդ, 2.3-րդ, 2.6-րդ, 2.7-րդ և այլ կետերը շրջակա միջավայրի պահպանության տեսանկյունից կարող են վտանգ առաջացնել, ուստի դրանց կարգավորման լիազորությունը ՀՀ բնապահպանության նախարարությանը վերապահելն արդարացված է.
2. «Մշակութային արժեքների արտահանման և ներմուծման մասին» ՀՀ օրենքի 4-րդ հոդվածի 11-րդ կետի համաձայն բուսական, կենդանական և երկրաբանական հավաքածուներ և նմուշներ, հանքաբանության, անատոմիայի և հնէաբանության համար հետաքրքրություն ներկայացնող առարկաները մշակութային արժեքների տեսակներ են, իսկ ՀՀ կառավարության 2005 թվականի հունիսի 23-ի «Մշակութային արժեքների արտահանման կամ ժամանակավոր արտահանման իրավունքի վկայագիր տալու կարգը և ձևը հաստատելու մասին» N 981-Ն որոշմամբ հաստատված 1-ին հավելվածի 2-րդ կետով սահմանված է, որ մշակութային արժեքների արտահանման կամ ժամանակավոր արտահանման իրավունքի վկայագիր ստանալու համար մշակութային արժեքների սեփականատերը կամ նրա լիազորած անձը հայտ է ներկայացնում Հայաստանի Հանրապետության մշակույթի նախարարություն.
3. ՀՀ բնապահպանության նախարարությանը ոչ ՀՀ կառավարության 2002 թվականի օգոստոսի 8-ի «Հայաստանի Հանրապետության բնապահպանության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության բնապահպանության նախարարության կանոնադրությունն ու  աշխատակազմի կառուցվածքը հաստատելու մասին» N 1237-Ն որոշմամբ, ոչ էլ այլ իրավական ակտով հանքագիտության և հնէաբանության հավաքածուների և հավաքածուների առարկաների հետ կապված որևէ իրավասություն վերապահված չէ, նախարարության աշխատակազմում չի գործում համապատասխան ոլորտի կառուցվածքային կամ առանձնացված ստորաբաժանում և նախարարությունը չունի ոլորտի մասնագետներ: 
Ելնելով վերոգրյալից գտնում եմ, որ որոշման N 3 հավելվածի 2.4-րդ կետի՝ «Հանքագիտության և հնէաբանության հավաքածուներ և հավաքածուների առարկաներ, որոնց տեղափոխումը Եվրասիական տնտեսական միության մաքսային տարածքով սահմանափակ է արտահանման դեպքում» լիազոր մարմինը պետք է մնա ՀՀ մշակույթի նախարարությունը:
	Ընդունվել է ի գիտություն:

	ՀՀ առողջապահության նախարարություն
(04.05.2017թ. N ԼԱ/11.2/5497-17)
	      Նախագծի վերաբերյալ ներկայացվել է հետևյալը.
       1. «Դեղերի մասին» ՀՀ օրենքի 21-րդ հոդվածի 2-րդ մասով հստակ սահմանված են Հայաստանի Հանրապետության տարածք դեղեր, դեղանյութեր, դեղաբուսական հումք և հետազոտվող դեղագործական արտադրանք ներմուծելու իրավունք ունեցող անձինք և կազմակերպությունները, ինչպես նաև լիազոր մարմնի կողմից ներմուծման կամ արտահանման հավաստագիր չտրամադրելու դեպքերը: Նույն հոդվածի 7-րդ մասի 1-ին կետի համաձայն օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման դեղերի համար` Հայաստանի Հանրապետության կառավարության սահմանած քանակներով ներմուծման կամ արտահանման հավաստագիր չի պահանջվում: 
      Միևնույն ժամանակ «Թմրամիջոցների և հոգեմետ (հոգեներգործուն) նյութերի մասին» ՀՀ օրենքի 18-րդ հոդվածի 1-ին մասի համաձայն Հայաստանի Հանրապետության տարածքում թմրամիջոցների և հոգեմետ նյութերի տեղափոխման իրականացման իրավունքը վերապահվում է կազմակերպություններին՝ գործունեության տվյալ տեսակի համար լիցենզիայի առկայության դեպքում: Նույն հոդվածի 3-րդ մասի համաձայն՝ Հայաստանի Հանրապետության տարածքում թմրամիջոցների և հոգեմետ նյութերի տեղափոխման, ինչպես նաև դրա համար անհրաժեշտ փաստաթղթերի ձևակերպման կարգը սահմանում է Հայաստանի Հանրապետության կառավարությունը: Նույն հոդվածի 4-րդ մասը սահմանում է, որ ֆիզիկական անձանց թույլատրվում է, նույն օրենքի 22-րդ հոդվածին համապատասխան, բժշկական նպատակներով ստացված թմրամիջոցների և հոգեմետ նյութերի տեղափոխումը դեղատնային կազմակերպության կողմից տրված և թմրամիջոցների ու հոգեմետ նյութերի ստացման օրինականությունը հաստատող փաստաթղթերի առկայության դեպքում: Իսկ ՀՀ կառավարության 2010 թվականի մարտի 18-ի թիվ 270-Ն որոշմամբ հաստատված 1-ին հավելվածի 26-րդ կետի համաձայն՝ Հայաստանի Հանրապետության սահմանը հատող քաղաքացիները մաքսային անցակետում լրացնում են իրենց մոտ առկա, բժշկի կողմից նշանակված թմրամիջոցների կամ հոգեմետ նյութերի քանակի և ձեռքբերման օրինականության վերաբերյալ հայտարարագիր: 
    Հետևաբար, ֆիզիկական անձանց կողմից դեղերի, այդ թվում թմրամիջոցներ և հոգեմետ նյութերի ներմուծման և արտահանման դեպքում լրացուցիչ թույլտվությունների սահմանման անհրաժեշտություն չկա: 
       2. ՀՀ կառավարության 2016 թվականի մարտի 16-ի թիվ 335–Ն որոշմամբ հաստատված 1-ին հավելվածի 5-րդ կետի համաձայն՝ ֆիզիկական անձանց կողմից անձնական օգտագործման նպատակով մարդու օրգանների և (կամ) հյուսվածքների ներմուծում կամ մարդու արյան և դրա բաղադրամասերի (բացառությամբ մարդու կենսաբանական նմուշների) ներմուծում կամ արտահանում չի իրականացվում: 
    Վերոգրյալը հաշվի առնելով` առաջարկում եմ վերանայել ֆիզիկական անձանց կողմից անձնական օգտագործման ապրանքների ներմուծման կամ արտահանման համար թույլտվությունների տրամադրման հարցը:
	Ընդունվել է ի գիտություն: Միաժամանակ, ֆիզիկական անձանց կողմից անձնական օգտագործման ապրանքների ներմուծման կամ արտահանման համար թույլտվությունների տրամադրման հարցի վերաբերյալ հայտնում ենք, որ Եվրասիական տնտեսական հանձնաժողովի 16.05.2012թ. «Եվրասիական տնտեսական համայնքի շրջանակներում երրորդ երկրների հետ առևտրի ոլորտում Մաքսային միության անդամ պետությունների կողմից ներմուծման կամ արտահանման դեպքում արգելքների և սահմանափակումների ենթակա միասնական ցանկում ընդգրկված առանձին տեսակի ապրանքների ներմուծման, արտահանման և տարանցիկ փոխադրման համար եզրակացությունների (թույլատրման փաստաթղթի) միասնական ձևի և այն լրացնելու մեթոդաբական ցուցումների մասին» N 45 որոշման N 2 հավելվածի 10-րդ կետով սահմանված դրույթների համաձայն՝ եզրակացություն (թույլատրող փաստաթուղթ) կարող է տրամադրվել իրավաբանական անձանց, ֆիզիկական անձանց, ինչպես նաև որպես անհատ ձեռնարկատեր գրանցված ֆիզիկական անձանց, մինչդեռ, նշված որոշմամբ սահմանված եզրակացություն (թույլատրող փաստաթուղթ) ստանալու հնարավորությունը, ՀՀ կառավարության 25.12.2014թ. N 1524-Ն որոշմամբ նախատեսված չէ ֆիզիկական անձանց համար: 


	ՀՀ մշակույթի նախարարություն
(28.12.2017թ. N 01/13.0/7934-17 )
	Նախագծի վերաբերյալ ներկայացվել է հետևյալ դիրքորոշումը:
Որոշման N 3 հավելվածի 2.4-րդ ենթակետով` «Հանքագիտության և հնէաբանության հավաքածուներ և հավաքածուների առարկաներ, որոնց տեղափոխումը Եվրասիական տնտեսական միության մաքսային տարածքով սահմանափակ է արտահանման դեպքում» ոլորտը համակարգող պետական լիազոր մարմին է ճանաչվել ՀՀ մշակույթի նախարարությունը: 
ՀՀ մշակույթի նախարարությունը համակարգում է պատմության, մշակույթի անշարժ, շարժական և ոչ նյութական մշակութային ժառանգության, թանգարանային, գրադարանային, արխիվային հավաքածուների ու առարկաների տեղաշարժը, որոնք մարդկային հասարակության կենսագործունեության արգասիք են (մշակութային արժեքներ կամ մշակութային նշանակության առարկաներ): Մինչդեռ հանքագիտության և հնէաբանության հավաքածուներն ու առարկաները մարդկային կենսագործունեության արդյունք չեն և վերաբերում են բնապահպանության ոլորտին:
Ի լրումն նշվածի՝ Եվրասիական տնտեսական հանձնաժողովի կոլեգիայի 2015 թվականի հոկտեմբերի 6-ի «Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման մեջ փոփոխություններ կատարելու մասին» N 131 որոշմամբ հաստատված 12-րդ հավելվածով սահմանված է «Եվրասիական տնտեսական միության մաքսային տարածքից հանքագիտության, հնէաբանության, բրածո կենդանիների մնացորդների հավաքածուների արտահանման մասին» կարգ, որի նորմերը չեն տարածվում «մշակութային արժեք ունեցող հավաքածուների վրա», և որի համաձայն «արտահանման գործունեությունը համակարգող լիազոր մարմին է ճանաչվում բնօգտագործման և ընդերքի օգտագործման պետական լիազոր մարմինը» (Կարգ, կետեր 1, 2):
Ելնելով վերոգրյալից՝ առաջարկում ենք ՀՀ կառավարության 2014 թվականի դեկտեմբերի  25-ի N 1524-Ն որոշման N 3 հավելվածով հաստատված ցանկի 2.4-րդ կետում ոլորտը կարգավորող պետական լիազոր մարմինը սյունակի «ՀՀ մշակույթի նախարարություն» բառերը փոխարինել «ՀՀ բնապահպանության նախարարություն» բառերով:
[bookmark: _GoBack]Խնդրո առարկայի հետ կապված՝ անցկացվել է քննարկում ՀՀ բնապահպանության նախարարության համապատասխան ստորաբաժանման հետ, ուղարկվել է նույնաբովանդակ գրություն՝ կարծիքի համար: Կարծիքը ստանալուն պես այն սահմանված կարգով կներկայացվի ՀՀ ԿԱ պետական եկամուտների կոմիտե:
	Ընդունվել է ի գիտություն:


	ՀՀ տրանսպորտի, կապի և տեղեկատվական տեխնոլոգիաների նախարարություն
(28.04.2017թ. N  01/15.1/6860-17)
	Նախագծի վերաբերյալ առաջարկություններ և առարկություններ չունեմ:
	Ընդունվել է ի գիտություն:

	ՀՀ տնտեսական զարգացման և ներդրումների նախարարություն
(10.05.2017թ. N 04/15.2/4425-17) 
	ՀՀ տնտեսական զարգացման և ներդրումների նախարարությունը, քննարկելով Նախագիծը, հայտնում է, որ նշված փաստաթղթի վերաբերյալ առարկություններ և առաջարկություններ չունի։
Միաժամանակ, Հայաստանի Հանրապետության կառավարության 2014 թվականի դեկտեմբերի 25-ի                N1524-Ն որոշման 4-րդ հավելվածով հաստատված կարգի 25-րդ կետում նշված պետական տուրքի վճարման անդորրագրի պատճենի ներկայացման պահանջն առաջարկում ենք հանել։
	Ընդունվել է ի գիտություն: 
Հաշվի առնելով «Պետական տուրքի մասին» ՀՀ օրենքի 196-րդ հոդվածում սահմանված դրույթները՝ նախագծով նախատեսված եզրակացության տրամադրման համար պետական տուրքի վճարման պահանջ չի առաջանում:   

	ՀՀ գյուղատնտեսության նախարարություն
(02.05.2017թ. N  ԻԱ/ԱրՀ/3735-17)
	Նախագծի վերաբերյալ առաջարկություններ և առարկություններ չկան: 
	Ընդունվել է ի գիտություն:

	ՀՀ ԿԱ ՀՀ ոստիկանություն
(10.05.2017թ. N  24/1080)
	      Նախագծի վերաբերյալ առաջարկություններ և դիտողություններ չկան: Միաժամանակ, առաջարկվում է «Պետական տուրքի մասին» ՀՀ օրենքի 7-րդ հոդվածի «ժբ)» կետում, քանի որ 12.06.2015թ. «Պետական տուրքի մասին» ՀՀ օրենքը լրացվել է «Առևտրի և ծառայությունների մասին» ՀՀ օրենքով նախատեսված ապրանքներ արտահանելու և (կամ) ներմուծելու լիցենզիաներ կամ թույլտվություններ կամ հավաստագրեր (կամ դրանց կրկնօրինակներ) տրամադրելու համար պետական տուրքի դրույքաչափերը սահմանող՝ 196 հոդվածով, որը սակայն օրենքի 7-րդ հոդվածում ներառված չէ:    
	Ընդունվել է ի գիտություն: 
Նախատեսվում է կատարել համապատասխան լրացում՝ «Պետական տուրքի մասին» ՀՀ օրենքում փոփոխություններ և (կամ) լրացումներ նախատեսող համապատասխան նախագծի շրջանառության դեպքում:   

	ՀՀ ԿԱ ազգային անվտանգության ծառայություն
(18.12.2017թ. N 11/1036)
	Եվրասիական տնտեսական հանձնաժողովի մաքսային օրենսդրության և իրավակիրառ պրակտիկայի դեպարտամենտի տնօրենի գրության նախավերջին պարբերության համաձայն՝ ֆիզիկական անձանց (բացառությամբ անհատ ձեռնարկատեր գրանցված ֆիզիկական անձանց) կողմից ներմուծվող/արտահանվող ծածկագրային (կրիպտոգրաֆիկական) միջոցների համար ծանուցման կամ եզրակացության (թույլատրման փաստաթղթի) առկայությունը պետք է, երբ ապրանքները ներառվում են ԵՏՀ 2015 թվականի ապրիլի 21-ի N 30 որոշման հավելված 9-ի 6-րդ և 7-րդ կետերով սահմանված մաքսային գործընթացների մեջ:
Նշված կետերով նախատեսված է, որ  ծածկագրային (կրիպտոգրաֆիկական) միջոցների համար անհրաժեշտ է ծանուցման առկայություն կամ եզրակացություն (թույլատրման փաստաթուղթ), եթե այդ ապրանքները ներմուծվում/արտահանվում են առանց դրանց տարածելու և ծածկագրային ոլորտում երրորդ անձանց ծառայություններ մատուցելու իրավունքի: Նշվածից հետևում է, որ եթե ֆիզիկական անձը ծածկագրային (կրիպտոգրաֆիկական) միջոցները ներմուծում/արտահանում է ոչ սեփական կարիքներն ապահովելու նպատակով (վաճառք, ծառայության մատուցում և այլ գործունեության ծավալում), ապա նրան այդ իրավունքը չի տրվում:
Ելնելով վերոգրյալից, «Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագիծն անհրաժեշտ է վերախմբագրել՝ հաշվի առնելով, որ ՀՀ ԱԱԾ կողմից եզրակացություն (թույլատրման փաստաթուղթ) տրամադրվելու է (եթե առկա չէ ծանուցում) միայն ծածկագրային (կրիպտոգրաֆիկական) միջոցները սեփական կարիքներն ապահովելու համար, ներքին սպառման համար բացթողնման և արտահանման մաքսային ընթացակարգերում ներառելու դեպքերում, առանց դրանք տարածելու և ծածկագրային ոլորտում երրորդ անձանց ծառայություններ մատուցելու իրավունքի: 
	ՀՀ ԿԱ պետական եկամուտների կոմիտեի և ՀՀ ԿԱ ազգային անվտանգության ծառայության համապատասխան մասնագետների կողմից աշխատանքային կարգով քննարկվել են «Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ տարաձայնությունների առարկա հանդիսացող դրույթները, որի արդյունքում պայմանավորվածություն է ձեռք բերվել նախագիծը թողնել անփոփոխ, այսինքն՝ 04.12.2017թ. թիվ 01/3-2/53256-17 գրությամբ ՀՀ կառավարության քննարկմանը ներկայացված խմբագրությամբ՝ չնախատեսելով ՀՀ ԿԱ ազգային անվտանգության ծառայության 18.12.2017թ. թիվ 11/1036 գրությամբ ներկայացված դիրքորոշման 3-րդ պարբերությամբ առաջարկվող մոտեցումը, հաշվի առնելով այն հանգամանքը, որ նախագծով լրացվող՝ եզրակացության (թույլատրման փաստաթուղթ) տրամադրման պահանջը բացի ՀՀ ԿԱ ազգային անվտանգության ծառայության գործառույթներից վերաբերում է նաև պետական կառավարման այլ մարմինների գործառույթներին:

	ՀՀ արդարադատության նախարարություն
(21.07.2017թ. N 02/12851-17)

	Նախագծի վերաբերյալ տրամադրվել է հետևյալ պետական փորձագիտական եզրակացությունը.
1. «Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 2-րդ ենթակետի ա պարբերությունում «շարադրել նոր խմբագրությամբ հետևյալ բովանդակությամբ» բառերն անհրաժեշտ է փոխարինել «շարադրել նոր խմբագրությամբ» բառերով` նկատի ունենալով   ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման պահանջները:
Վերոհիշյալ դիտողությունը վերաբերում է նաև  Նախագծի   1-ին կետի 2-րդ ենթակետի գ, դ պարբերություններին:
2. Նախագծի 1-ին կետի 1-ին ենթակետի բ ենթակետում «լրացնել նոր հասկացություն հետևյալ բովանդակությամբ» բառերն անհրաժեշտ է փոխարինել «լրացնել հետևյալ բովանդակությամբ նոր պարբերությամբ» բառերով հիմք ընդունելով` ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 որոշման արձանագրային պահանջները, ինչպես նաև հաշվի առնելով նաև այն հանգամանքը, որ ՀՀ կառավարության  2014 թվականի դեկտեմբերի 25-ի N  1524-Ն որոշման  5-րդ կետով հաստատված 4-րդ հավելվածում հասկացություններն ամրագրված են պարբերությունների տեսքով: Հիշյալ դիտողությունը վերաբերում է նաև 1-ին կետի 2-րդ ենթակետի զ պարբերությանը:
3. Նախագծի 1-ին կետի 3-րդ ենթակետի ա պարբերությունում «շարադրել հետևյալ բովանդակությամբ» բառերն անհրաժեշտ է փոխարինել «շարադրել նոր խմբագրությամբ» բառերով հիմք ընդունելով` ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման պահանջները:
4. Նախագծի 1-ին կետի 4-րդ ենթակետի բ պարբերությունում  «շարադրել հետևյալ նոր խմբագրությամբ» բառերն անհրաժեշտ է փոխարինել «լրացնել հետևյալ բովանդակությամբ» բառերով` հիմք ընդունելով ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13  արձանագրային որոշման պահանջները, ինչպես նաև հաշվի առնելով այն հանգամանքը, որ հիշալ պարբերությունում առաջարկվող փոփոխությունը իր էությամբ լրացում է հանդիսանում:
5. Նախագծի 1-ին կետի 5-րդ ենթակետի բ պարբերությունում  «կամ ֆիզիկական անձին» բառով» բառերն անհրաժեշտ է փոխարինել «կամ ֆիզիկական անձին» բառերը» բառերով` նկատի ունենալով «Իրավական ակտերի մասին» ՀՀ օրենքի      36-րդ հոդվածի 6-րդ մասի դրույթները:
	

Ընդունվել է, կատարվել են համապատասխան փոփոխություններ:














Ընդունվել է, կատարվել են համապատասխան փոփոխություններ:














Ընդունվել է, կատարվել են համապատասխան փոփոխություններ:








Ընդունվել է, կատարվել են համապատասխան փոփոխություններ:










Ընդունվել է, կատարվել են համապատասխան փոփոխություններ:
 


	Ս. թ. հուլիսի 26-ից օգոստոսի 11-ն ընկած ժամանակահատվածում www.e-draft.am ինտերներտային կայքում նախագծի հանրային քննարկում 
	Նախագծի վերաբերյալ դիտողություններ և առաջարկություններ չեն ներկայացվել: Նախագիծը դիտվել է 142 անգամ, իսկ քվեարկության արդյունքներն են՝ 1 կողմ, 0 դեմ:
	Ընդունվել է ի գիտություն:



